
Кириш
Айтишларича, агар оилага гиёҳванд моддалар кириб келган бўлса, бу ҳолат билан курашиш учун вақтни қўлдан бой берган бўлар экансиз. Шунга қарамай ўспириннинг ота-онаси, қариндош-уруғлари, дўстлари кўп жиҳатдан вазиятни ўзгартиришлари мумкин. Аммо кўп ҳолатларда улар беъморга ҳам, ўзларига ҳам қандай ёрдам беришни билмасликлари ҳам мумкин.  Сизнинг эътиборингизга ҳавола қилинаётган лекциялар наркотик моддаларга оид умумий тасаввурингизни кенгайтирибгина қолмай, энг асосийси – оилаларга наркотик моддаларга нисбатан тобеликни олдини олиш борасида аниқ тавсиялар ҳам беради. 


Ҳар қандай тобеликлар билан боғлиқ бўлган касалликларнинг ёши борган сари жуда тез ёшариб бормоқда. СПИД ва  саратон касалликлари билан бир қаторда бу касаллик мутахассис ва жамоатчилик томонидан сўзсиз асримиз касаллиги деб тан олинган. Бугунги кунда наркотик моддага ружу қилмоқ нафақат бола тарбиясига умуман эътиборсиз бўлган  ва ҳаётда, жамиятда ўз ўрнини топа олмаган ота-оналарнинг болаларинигина эмас, балки кўпроқ ҳар томонлама тўла-тўкис бўлиб фаровон ҳаёт кечираётган оила аъзоларини ҳам ўз домида тортиб кетаётганига кўпчилик амин бўлди. Шуни айтиш керак-ки, айнан ўспиринлар ҳисобига тадбиркор ишбилармонлар гиёҳванд моддаларни тарқатиш бозорини кенгайтириш пайидадирлар. Ўспиринлар бу ўринда улар учун кўпроқ захира сифатида  хизмат қилишмоқда. Мана шунинг учун ҳам фавқулотда ҳодиса – сизнинг қизингиз ёки ўғлингиз гиёҳванд моддаларни татиб кўрмасларидан аввал чора кўришингиз жуда мухимдир. 

Гиёҳванд моддаларга ружу қилиш шахсни емирилиб, парчаланишига ва охир – оқибат уни нобуд бўлишига олиб келади.  Фан бир жойда тўхтаб қолмаган ва мазкур лекцияда ҳар томонлама етук инсонни жамиятга қайтариш мумкин бўладиган услуб ва реабилитация ишлари ҳақида сўз юритилади. Ҳеч ким ҳоҳлаган пайтимда  бу тобеликдан қутулишим мумкин деган хом ҳаёлда бўлмаслиги керак. Одатланиш жуда тез содир бўлади ва инсон ўз –ўзини бошқара олмай қолади. Кўз илғамас сустлик, дўст ва дугоналарининг тайзиқига дош бера олмаслик, оддийгина  қизиқувчанлик қимматга тушиши мумкин. Гиёҳванд моддаларга берилиб кетиш жуда осон,  шифокорларнинг энг замонавий услубларни қўллашларига қарамасдан, нормал турмуш тарзига қайтиш жараёни жуда оғир ва жуда кўп вақтни талаб қилади. Бу жараён нафақат шифокор ва беъмор учун жуда узоқ жараён бўлибгина қолмай, атрофдагилар – биринчи ўринда – оиласи  учун ҳам узоқ ва қийин жараёндир. 

Ён атрофдагиларнинг гиёҳванд моддаларга одатланиб қолишдаги таъсири
Гиёҳвандлик сўзи ва тушунчасини биз ўзимиз ва яқинларимизга нисбатан умуман бегона бўлган, аммо реал воқеликда мавжуд бўлган мутлақо ёвузлик сифатида қабул қиламиз. Биз ҳар куни  юмушларимиз билан кўчаларда, жамоат транспортида юрамиз ва оломон орасида нурсиз синиққан юзлар, жонсиз – маъносиз нигоҳларни кўрмасликка ҳаракат қиламиз. Гўё  уйга қайтамизу, эшикларни ёпган захоти гиёҳвандлик балоси, ҳатто энг мавхум ифодада ҳам биз учун бор бўлмай қолади. Аммо ҳаёт тажрибаси  кўрсатишича, гиёҳвандликка ружу  қилганлар биз тасаввур қилганиздан анча кўпроқ экан. Уларни спиртли ичимликларга муккасидан кетиб, турмуш поғоналарининг энг тубига тушиб қолган оилаларда учратсак, “олмани тагига олма тушади” деб хулоса қиламиз. Фаровон турмуш тарзи эгалари оилаларида ҳам гиёҳвандлик кўп учраб турадиган ҳолатдир. Биз уларга ҳам “тўқликка – шўхлик” деб баҳо берамиз.  Ахир ўқитувчилар, шифокорлар, милиция ходимлари, харбийлар ва бошқа хурматга сазовор фуқаролар оиласида ҳам қанчадан қанча гиёҳвандлар учрайди. 


Мисол. Бир неча йил аввал моддий таъминланган инсон оиласидан қимматбаҳо буюмлар ва пуллар йўқола бошлади. Оила тўрт кишидан иборат бўлиб, ота-она чакана савдо билан банд эди. Юқори синф ўқувчиси бўлган ўғил ота-онаси сафарда бўлган вақтларда кекса бувиси билан уйда ёлғиз қолар эди. Хонадонга ўғилнинг ҳовлидаги дўстлари-ю, синфдошларидан бошқа ҳеч ким келмас эди. Аввалига ота-она ўғилнинг синфдошларидан гумон қилишди. Мактабга хабар қилишиб, уларни тинтув қилиб ҳам кўришди. Кейин эса ўғилнинг синфдош ва ошналарини хонадонга келтирмай қўйишди. Кейинги пайтларда хонадонга ҳеч ким келмаган бўлсада, уйдан пул аввалгидек йўқолаверар эди. Шу орада ота – она ўғлининг ҳатти-ҳаракатида ғалати ҳолатлар – маҳмадоналик ва шошма-шошарликдан тортиб, тунд, камгаплик, бир неча кун давом этадиган оғир рухий тушкунликни сезиб қолишди. Аввалига улар ўғилнинг бундай ҳолини дўст – ошналари билан уй шароитида кўришиб туриши ман қилинганидан ҳафа бўлган деб тушунишди. Кейин эса бола “қийналган” оилада яшайдиган дўстларига улар яшаб турган реал қийин ҳаётдан яхшироқ ҳаёт тарзига чиқиб олишлари учун моддий ёрдам бераяпти деб ўйлашди. Бундай болалар асосан, носоциал оилалардан бўлиб, уларнинг ота-оналари ҳеч қаерда ишламас, қандайдир дориларни истеъмол қилар эдилар. Ана шундай ота-оналарнинг болалари уларнинг ўғлини ҳам шунга ўргатган эдилар. Шу тоифадаги болалар билан мулоқатда бўлиб уларнинг ўғли ҳам таркибида кодеин моддаси бўлган дориларни қабул қила бошлаган эди. Бундан мақсад – тенгдошлари орасида ўзини бошқача деб ҳис қилмаслик, ғайри оддий ҳолатни ҳис қилиш учун гиёҳванд моддаларни татиб кўришни одат қила бошлади. 

Гиёҳвандлик нима ўзи? Касалликми, нуқсонми, шахсни тубанликка қараб қулашими? Жавоб – биринчиси ҳам, иккинчиси ҳам, учинчиси ҳам. Гиёҳвандлик  - бу шахснинг буткул – унинг рухиятидан бошлаб, то амалда организмнинг ҳамма тизимларининг издан чиқиши. Гиёҳвандликка ружу қўйган шахс ҳамма дўстлари, яқинлари, касби, соғлигини йўқотади. Фақат биргина ишқ – гиёҳванд моддалар қолади. Гиёҳванд моддалар инсонга қанчалар таъсир кўрсатиши ҳақида кейинчалик тўхталиб ўтамиз, ҳозир эса “юқумли тарқалиш” муҳити ҳақида гап кетади.  Нима учун мавзуни айнан шундан бошлашимиз керак? Чунки гиёҳвандликнинг бошқа асосий нуқсонларига қараганда  бир муҳим “аммо”си бор. Бу ҳолатни яхшиси умуман, ҳеч қачон билмаган маъқул.  Чунки бу ҳолатни ўзида ҳис этган инсон бирламчи соғлом ҳолатига қайтиш имкони бўлмай қолади. Хатто танишларингиз, “юлдузлар”, сиз ишониб, сиғинадиган “даҳолар” нима бўлибди, мен татиб кўрдим, мана, ҳеч нарса содир бўлгани йўқ, ҳар қандай гаплар шайтоннинг васвасасидир, деб таъкидлашалари ҳам мумкин. Тўғри келган гиёҳванддан бу ҳақида сўрасангиз, одатда кўпчилиги гиёҳвандликни кўп марта ташлаганлигини, бу жуда оддий, яъни осон иш эканлигини айтади. Агар шундай бўлганида эди гиёҳвандликка ружу қўйганларнинг  ўртача ёши  35 ёш билан чегараланмаган бўлар эди. 
Кўпинча гиёҳванд-ўспиринларнинг ота-оналари боласига хатто майда-чуйда сарфлар учун ҳам пул бериб турмаганликларини, гиёҳвандликка берилиб кетишидан аввал бола уйдан ҳеч қачон пул олмаганлигини айтиб, ҳайрон бўлишади. Гиёҳванд моддаларни татиб кўриш учун у шунча пулни қаердан олган экан, деб ҳайрон қолишади. 
Буларнинг сабабини тушунтириш осон – гиёҳванд моддаларнинг биринчи дозаси кўпинча бепул таклиф қилинади. Умуман олганда, наркотик моддалар билан “меҳмон қилиш” гиёҳвандликка тобе қилиб қўйишнинг жуда кенг тарқалаган одатий кўринишидир. Илк бор татиб кўрилгандан кейин  наркотик моддаларни истеъмол қилувчиларнинг “катталар ҳаёти” номли ўзига хос тор доирасига кириб келишга ижозат бериш механизми ишга тушади. Бундан кейин ўспириннинг ўзи “наркотик моддаларни берувчи”лар тўдаси билан учрашувни излай бошлайди. Бунда у кейинги дозани олиш учун ҳар қандай ҳорликларга ҳам тайёр бўлади. У учун энг муҳими  - интиқиб кутган “заҳар”ни нима қилиб бўлса ҳам топиш. Табиийки, биринчи бор тақдим қилинган совғадан кейин энди наркотик моддаси учун пул тўлаш керак бўлади. Гиёҳвандлик стажи катта бўлган гиёҳвандларнинг касаллик тарихида улар ўзига хос “болалар боғчаси”ни ташкил қилишгани, бундай тўдаларга ёш болаларни пул ишлаш, наркотик моддаларни топиш, қонунбузарлик ҳаракатларини содир этиш учун жалб қилганликлари ҳақида айтилган бўлиб, болалар ўз хизматлари учун наркотик моддалари олган эканлар. 
Наркотик моддаларни истеъмол қилиш хавфи ҳар қандай жиноятларни содир этишда, яъни талончилик қилиш ва одам ўлдиришда, йўл ҳаракатидаги жароҳатланиш ва ўлим содир этилишида яққол кўриниб туради. Шахснинг тажовузкорона ҳатти-ҳаракатлари, сабрсизлиги, ўта ҳаракатчанлиги, хавфли вазиятни келтириб чиқариш иштиёқи йўлларда авария ҳолатларини содир этишга олиб келади. Наркотик моддалар  балан заҳарланганлик ҳолатларида одамда атроф-муҳитни, реал борлиқни, масофани, тезликни, нарсаларнинг катта-кичиклигини идрок қилиш қобилияти сусаяди. Хатто терапевтик мақсадда тинчлантирувчи моддаларни бир мартагина ичилганида соғлом одам ҳам йўллардаги авариялар содир бўлишига беш мартага  кўпроқ сабабчи бўлади. 
Наркотик моддаларни сотиб олиш учун кўп миқдорда пул талаб қилинади, табиийки одам бунинг учун жиноятга қўл уради. Гиёҳвандлар гиёҳвандликка кўпинча ўз оила аъзоларини, шу жумладан болаларини ҳам тортадилар. Кўп ҳолларда гиёҳвандларнинг болалари қаровсиз куйга тушиб қоладилар ва улар орасидаги ҳар иккинчи бола тобеликдан жабрланиб, бошқа турдаги аҳлоқбузарликларга берилган бўлади. 


Мисол:  педиатр қабулида нафақа ёшидаги она, унинг қизи турмуш ўртоғи билан бирга болани боқиб олиш учун унинг соғлиги ҳақида маълумотнома олгани келишди. Ёш аёл оғир гинекологик операцияни бошидан кечирган бўлиб, энди ўз болаларини дунёга келтириш имконидан маҳрум бўлган эди. Аммо унда бошқа ҳар қандай аёлда бўладиган оналик ҳисси сўнмаган эди ва у қўшнисининг боласини боқиб олиш ниятида эди. Ўша қўшни аёлни оналик хуқуқидан маҳрум қилинган бўлишига қарамасдан, у беш яшарли боласини бир ўзи боқар эди. У аёл гиёҳвандлик дардига чалинган бўлиб, боланинг тарбияси билан умуман шуғулланмас эди, бола эса кўчада, баъзида қўшниларникида кун кўрарди. Агар онасининг олдига гиёҳванд дўстлари келиб, маишат бошлашса, бола уларнинг кайфининг белига тепмаслиги учун уни кўчага қувиб солар эдилар. Беш ёшли бола фақатгина баъзи бир сўзларнигина билар, кўринишидан силласи қуриган, узоқ вақт давомида ювинмаган  бўлиб кўринар, ифлос кийимларда юрар эди. Болани боқиб олмоқчи бўлган аёл уни кўпинча уйига олиб кириб, ювинтирар, қорнини тўйдирар эди, боланинг ўз онаси эса уни кўришни ҳам ҳоҳламас эди. 

Болани поликлиникага педиатр кўригидан ўтказиш учун олиб келишганларида шифокор унинг бошидаги соч ўсиши керак бўлган қисмида қасмоқ билан қопланган аллопеция (соч тўкилиши) қисмларини кўрди. Шифокор боланинг носоциал оиладан эканлигини ҳисобга олиб, уни тери-таносил шифокори кўригидан ўтишга юборди. Муолажалар охирида шифокор боланинг боланинг бошидаги соч тўкилиши ҳолатлари куйиш натижасида, ёниб турган сигаретани шу жойларга босиб ўчириш натижасида пайдо бўлган деб хулоса қилди. Бундай куйган жойлар боланинг бошида чамаси ўндан ошиқ эди. Ҳойнаҳой гиёҳвандлар болада куйиш натижасида карахтлик келтириб чиқариб, уларнинг кайф қилишларига ҳалақит бермаслиги учун шу ваҳшийликларни қилишганлар. 

Шунга ўхшаш нохушлик билан тугайдиган ҳикоялар кўп бўлиб, улар ўзига ҳос ёшлик, ўспиринлик романтикаси билан чатиштирилган бўлади. Ахир ўспиринлик даври биринчи муҳаббат ҳам даврида. Шундай қилиб ўспирин қиз гиёҳванд болани севиб қолади. Қиз болани йигит нашага муккасидан кетганлиги, бора-бора эса бошқа оғирроқ наркотик моддаларга ружу қилганлиги ҳайрон қодирмади, шаштидан қайтармади. Умуман олганда, қизнинг ўзи ҳам севган йигитининг “ёрдамида” гиёҳвандлик дардига чалиниб қолади. Унинг севгиси мана шундай сўқир севги бўлиб чиқади. Вақт ўтгач ёшлар албатта эс-хушларини йиғиб олишади, аммо энди кеч бўлган эди. Ўша пайтга келиб улар ўртасида ҳеч қандай муҳаббат, хис-туйғудан асар ҳам қолмаган эди. Наркотик моддалар муҳаббатни тан олади, фақат ўзига нисбатан, қолган ҳар қандай ҳоҳиш-истак, иштиёқларни тезда йўқ қилиб юборади. 

Бу борада йигит-қизнинг ўспиринлик психологиясини ҳам ҳисобга олиш керак, улғайиш даврида уларга салмоқли мулоқат доираси жуда ҳам зарур бўлиб, вақт ўтказиш учун ўзларининг борадиган жойлари, таниш-билишлари бўлиши улар учун  аҳамиятга эгадир. Шундай пайтда ҳамманинг оғзида бўлган, улар ҳақида анойи миш-мишлар тарқалган анча жозибадор гуруҳ пайдо бўлади. Улар ўспиринларни ўз гуруҳларига олишга доим тайёр бўладилар. Аммо аъзо бўлиш учун фақатгина рухий фаолликни келтириб чиқарувчи моддаларни қабул қилиш керак бўлади холос. Бундай гуруҳларда бошида хатто дўстона муносабатлар ҳам олқишланиб келади, лекин бора – бора уларнинг муносабатларини “цементлайдиган” асос сифатида рухий фаолликни қўзғатувчи моддаларни биргаликда қидириб топиш заруриятидаги ўзаро мойиллик ва ҳамжиҳатлик хизмат қилади. Буларнинг ҳаммаси ҳамжиҳатликни, бир-бирига ёрдам бериш ва ҳар қанақа йўлларни ўйлаб топишни талаб қилади.  Бунда қийинчиликларни биргаликда енгиш ҳом-ҳаёли яратилади. Маълумки, бундай ҳиссиёт ўз-ўзидан ўспиринларни бирлаштиради. Ўспирин учун мақсаднинг арзимаслиги муҳим эмас, унинг назарида бундай мақсад барибир жуда зарур муҳим ўйин бўлиб туюлаверади. Умуман айтганда ўрнатиб жойлаштирилган референция тушунчаси мавжуд бўлиб, унга кўра биз ўз атрофимизга ўзимиз билмаган ҳолда ўхшаш муаммолик инсонларни йиғиб олишга ҳаракат қиламиз. Балиқчи балиқчини узоқдан кўра билади деган мақол бежиз айтилмаган. Одам наркотик моддаларни истеъмол қилганида унинг назарида унинг атрофидаги ҳамма одамлар ҳам  наркотикларга мойиллиги бордек туюлади. У айнан шундай одамларни кўришни ҳоҳлайди и улар билан мулоқатда бўлишга интилади. Мана шундай референцияни издан чиқариш ҳам шифокорларнинг, ҳам ота-оналарнинг, гиёҳванднинг яқин атрофидаги тўғри йўлда юрувчи одамларнинг  ҳам  вазифасидир. Янги муҳит ўспиринни ота-онасига бошқача қарашга мажбур қилади. Аввалига улар ўспирин томонидан наркотик моддалар учун пул етказиб берувчилар сифатида тан олинадилар. Гиёҳванд моддаларга ружу қўйган ўспиринлар ота-онасининг ҳамёнидан пул олиш учун қандай усулларни қўллашади? Аввалига улар оддийгина баҳона – дўсти ёки дугонаси учун совғага олишади.  Улар бошқа ўспиринларни пул топиб келишга ваъда берганларни пойлашга жўнатишади. Наркотик моддаларни тарқатиб, пулловчи ишбилармонлар биринчи навбатда нуфузли мактаб, гимназия, олийгоҳларда наркотик моддаларни сотиш бозорини ташкил қилишга ҳаракат қилишлари бежиз эмасдир.  Ҳа, албатта бундай жойларда назорат бошқа жойларга қараганда кучлироқ, лекин уларнинг ҳисоблари нишонга тўғри уради – пул оқими бетиним оқиб келаверади. Аммо шундай кун етиб келадики, хатто бадавлат ота-оналарда ҳам пул камайиб қолади. Ана ўшанда янгича ҳисоб-китоб тизими ишга тушади. Бу дегани энди наркотик моддалари қарзга берилади. 

Мана шу пайтдан бошлаб катта ёлғоннинг ҳар хил кўринишлари аён бўла бошлайди.  Касалликнинг бошланғич даврида ота-онани авраб-алдаб бошқаришнинг  энг оддий турлари ишга тушади. Бундан мақсад – нима қилиб бўлса ҳам улардан наркотик моддалар учун пул ундиришдир. Бу даврда ҳали ўғирлик бошланмаган бўлади. Ўспирин болалар ота-онасини қўрқитиб, кимдир касал бўлиб қолган деб, кимгадир тезда жарроҳлик ёрдами зарур деб пул ундиришга ҳаракат қиладилар. Энг кенг тарқалган товламачилик – бу қарзлар кўпайиб кетган маънодаги ва ҳаёти ҳавф остида эканлиги ҳақидаги уйдирмалар. Кўчадаги безорилар ва босқинчиларнинг ваҳшийлиги ҳақида фильмларни кўриб, қўрқиб қолган кўнгли бўш оналарни узоқ авраб ўтиришнинг хожати йўқ, бор йўғи  боласи уйда бир-икки соат ҳаётдан умидини узган кимса бўлиб кўринса бас. 

Яна бир усул – бу “пасайтириш” ўйини. Бола атайлаб нархни қиммат айтади. Масалан, улардан 200 доллар сўрайди. Ота-онасининг ҳайратланганини кўриб, шу захоти “майли, майли, ҳеч бўлмаса 50 доллар беринг” деб ўйин қилади.  Бунда сўраладиган пулнинг қиймати оиланинг ўзига тўқлигига боғлиқ. Наркотик моддаларга берилиб кетган кимсаларнинг топоғонлиги ва уддабуронлигининг чегараси бўлмайди. Бу ҳолат севгидан ўзини йўқотиб қўйган ва ҳар қандай жасоратга тайёр бўлган йигитнинг ҳатти-ҳаракатларини эслатади, гўё унинг севгилиси ўлим тўшагида ётибди-ю, шунинг учун унга дори дармонга пул зарурдек қилиб кўрсатади. Аслида гиёҳванд учун асосий вазифа -  навбатдаги дозага пул топишдан бошқа ҳеч нарса билан иши бўлмай қолади. Камдан кам ҳолларда улар тўғридан тўғри очиқ – ойдин ҳаракат қиладилар. Чунки уларнинг тушунчалари бўйича ҳақиқий қаҳрамон доим айланиб ўтиб ҳаракат қилади.  Масалан, хуфёна алоҳида ҳам отасига, ҳам онасига   “юракни эритиб” юборадиган ҳикоя (синфдошининг касаллиги) айтиб берса, керак бўлган пул икки баравар кўпаяди, ота-онаси эса бир-бирини ҳафа қилмаслик учун ўғлининг сири ҳақида чурқ этишмайди. 

Кейинги босқич – ўғрилик.  Ўғрилик оилада бошланиб, ҳар доим ҳар ерда қулай фурсат пайдо бўлганида давом этаверади.                                                                                                       Ҳамкасбим 16 ёшли пациент отасининг сейфидан эҳтиёткорлик билан оз-оздан доллар ўғирлаб юрганини, отаси эса пуллар камайгани ўғирланган пуллар наркотик моддаларни сотувчиларнинг ҳамёнларида анча катта қийматни ташкил қилганидагина билиб қолибди. Гиёҳвандлар  товламачиликдан ҳам,  гадойликдан ҳам, фоҳишаликдан ҳам ўзларини тиймайдилар.  

Беозорлик афсонаси. Наркотик моддаларга ҳар хил муносабатда бўлиш сири улар ҳақида ҳар хил афсоналар борлигидадир. Уларни гиёҳвандларнинг ўзлари яратиб, тарқатиши эҳтимолдан ҳоли эмас, лекин аҳолининг анча кенг қатламидаги нодонлик ҳам бу афсоналарнинг яшашига сабаб бўлади. Маълумки, огоҳсизлик, билмаслик  - ҳар қандай уйдирма ва миш-мишлар тарқалиши учун энг яхши заминдир. 
Биринчи афсона – бу наркотикларни “енгил” ва яъни беозор ва “оғир” турларга бўлинишидир. Енгил гиёҳванд моддаларга тез жисмоний тобеликни келтириб чиқармайдиган наша киради. Чекиш учун наша хомашёси қўлбола усулда тайёрлангани учун унинг таркибида специфик маст бўлиш ҳолатини  келтириб чиқаришидан ташқари, бу модда яна катта миқдорда қатрон ва ўпка, юрак тизимлари, мия томирларини захарлайдиган бошқа аралашмалар  бўлади.  Инсон организмига кўрсатадиган таъсирларнинг  энг ҳавфлиси – бу ўткир ва сурункали рухий издан чиқишлардир. Оғир психозлар наркотик модда истеъмол қилинганидан бир неча кун ўтгач пайдо бўлиб, алаҳлаш ва галлюцинациялар билан оғир кечади. Сурункали ўзгаришлар секин-аста ортиб боради, шунинг учун ҳам ён-атрофдагилар назаридан четда бўлади. Кўпинча сурункали ўзгаришлар инсон ҳарактери хусусияти сифатида тан олиниб, оқибатда шахснинг ўзгартириб бўлмас нуқсонига айланади. Бу нуқсон шизофрения ва бошқа бир қатор рухий-асаб касалликлари негизида ётиб, бефарқлик, иродасизлик, хотира ва диққат-эътиборни сусайиши, ақлий имкониятларнинг пасайиши, безовталик, гумондорлик, алаҳлаш ва галлюцинациялар орқали намоён бўлади. 
Ҳа, агар наркотик модда “оғир” турдаги гиёҳвандлик ёки сурункали ичкиликбозликка йўл очиб берадиган бўлса, у ҳолда  уни “енгил” деб айтиш мумкинмикан? Тобеликнинг табиати ўзи шундай – наркотик моддалардан олинадиган ҳолатларга одатланиш билан бирга бундай ҳис-ҳолатларни янада кучайтириш ҳоҳиши ҳам доим ортиб боради. Бу эса ёки дозани ошириш йўли билан, ёки истеъмол қилинаётган наркотик моддасидан анча оғир, кучли бўлган моддага ўтиш орқали амалга оширилади. Дозани ошириш ҳам чегараланган бўлиб, инсон организми ҳар қандай чексизликларни  кўрата олмаслиги ҳаммага маълумдир.  Шундай қилиб, бу ҳолат тутқич бермайдиган кайф қилиш ортидан чексиз қувиш бўлиб қолади. Шунга қарамасдан ҳозирги авлод онгини вақти-вақти билан истеъмол қилинадиган  ва “енгил” наркотик моддаларнинг беозорлиги ҳақидаги афсоналар қамраб олган. Худди мана шунинг учун ҳам бир томондан кимёвий бахт хусусиятларни ўзида сақлаб қолган ва бир вақтнинг ўзида уни истеъмол қилиш оғир оқибатларга олиб келмайдиган моддага эга бўлиш  ҳоҳиши жуда кучли бўлади. 
Бундай муросага келиш турган битгани ҳом-ҳаёлдир. Тажриба шуни кўрсатадики кўплаб ёшлар учун “енгил” наркотикларни истеъмол қилиш улар ҳаётига “оғир, ашаддий” наркотиклар кириб келишига йўл очиб беради. Бундай ҳолатнинг хавфли томони “енгил” наркотик моддалар ҳақидаги эртак наркотик моддаларни тарқатиш борасида манфаатдор кишилар учун ёшлар орасида тобора ўсиб бораётган наркотик моддаларга қарши мулоҳаза ва кайфиятларга қарши манёвр сифатида қўл келади. 
Иккинчи афсона  -  гиёҳвандлик дардидан қутулиш мумкин, бунинг учун фақат организмнинг наркотик моддаларнинг танқислигига жавобан зирқираб оғришини етгиш ва иш топиш деб ўйлашлаларидир. Аммо баданнинг зирқираб оғришларини енгиб ҳам, иш топиб ҳам, хатто яшаш жойини ўзгартириб ҳам гиёҳвандларнинг деярли ҳаммаси яна гиёҳванд моддаларни истеъмол қилишга қайтадилар. 
Учинчи афсона – шахсий шприцдан фойдаланиш гиёҳвандни гепатит касаллигининг барча турларидан, ВИЧ инфекциялари ва бошқа юқумли касалликлар юқиб қолиш хавфидан тўла кафолатлайди, деб ўйлашларидир. Аммо “С” гепатит касаллиги гиёҳвандларнинг деярли кўпчилигида аниқланади, чунки гиёҳванд моддарнинг ўзлари организмнинг ҳимояланиш имкониятларини, инсон иммунитетини пасайтиради. Бунинг устига наркотик моддаларни  одам организмига юбориш шароитларини ҳисобга олсак, наркотик моддаларга ружу қилган инсонларга  ҳар қандай инфекциялар енгилгина илашиши тушунарли ҳолат бўлиб қолади. 
Наркотик моддаларга тобелик пайдо бўлишининг энг кенг тарқалган сабаблари
Наркотик моддаларга бўлган тобеликка мойилликни тушунтириб берувчи бир қанча назариялар мавжуд бўлиб, улардан бири наслийлик омилидир. Кейингиси социализация жараёни даврида ички рухий  зиддиятларнинг мавжуд бўлиши, деб тахмин қилинади. Бундай зиддиятларни ҳал қила олмаслик одамни наркотик моддалар оғушига тортади.  Бу одамнинг ўз ҳом-ҳаёллари оламига кириб келиш йўлларидан биридир. Бундан ташқари одамнинг маълум бир қуйи поғонадаги маданий оқимга тааллуқли бўлишга интилишини ҳам ҳисобга олиш керак. Одам ҳаётида аниқ бир мақсад ва атрофида хурматга сазовор бўлган инсон  бўлмагани сабабли  беъмани ҳаёт кечираётганлиги у ўзини мана шу қуйи поғонадаги маданий оқимнинг даҳоларига  ўхшаб тутиши билан қопланар эди. Шундай қилиб, гиёҳвандлик бошқа ҳар қандай касалликлар сингари унинг ички келиб чиқиш сабаблари ва ташқи шароитлар бир бирига мос тушганида амалга ошади.                                                                                                                                                   
Оддий бир оиланинг  аъзоси бўлган ўспиринни кўз олдимизга келтирайлик. Мактабда ҳамма дарсларни яхши ўзлаштира олмасада, у сидқидилдан мактабга бориб келар эди. Унга унинг синфдоши бўлган бир қиз жуда ёқар эди. Ўзига қизнинг эътиборини қаратиш ҳаракати дарс тўхтаб қолиши ва кундалигидаги ўқитувчининг танбеҳи билан тугади. Оқибатда унинг ота-онасини мактабга чақиртиришди. Уйда телевизор олдида ишдан чарчаб қайтган отаси ўтирар эди. Бир неча дақиқадан кейин телевизорда қизиқарли футбол ўйини бошланиши керак эди, шунинг учун у тарбия жараёнини тезгина “отам замонидан қолган” усул билан, яъни болани яхшилаб дўппослаб, тугатиб қўймоқчи эди. Ошхонада эса отасидан ҳам кўпроқ чарчаган онаси бир вақтнинг ўзида учта ишни бажармоқчи бўлар эди: ҳам кечки овқатни тайёрлаш, ҳам  кийимларни дазмоллаш, ҳам такасалтанг ўғлига гап уқтирмоқчи бўлар эди. Бундай вазиятда ўспирин билан гаплашиб, унинг фикрини билиш ҳеч кимнинг хатто ҳаёлида ҳам йўқ эди.                                                                                                                                                               
Гиёҳвандлик муаммоси билан кўп йиллардан бери шуғулланиб келаётган мутахассислар шунга ўхшаш ҳар ҳил муаммоларнинг негизида ота-оналарнинг болаларига нисбатан хоинлиги,  уларнинг боласи билан   ораларидаги руҳий боғлинишнинг узулишидадир, деган фикрга келганлар. Бу ришталарни ушлаб туриш ҳар доим ҳам керак. 
Агар уларни ушлаб турилмаса, воқеалар қандай ривожланган бўлар эди? Энди яна юқорида баён этилаётган мисолга қайтамиз. Ҳалиги бола отасининг тарсакисига чап бериб, онасининг фожеага тўла монологи товоқдаги сути тошиб кетганлиги учун тўхтаб қолганлигидан фойдаланиб,  ўзини қўчага отади.  Кўчада у ўзини анча енгил хис қилар эди, сабаби - бу ерда унга ҳеч ким бефойда ва зерикарли тарзда ақл ўргатмас эди, бу ерда ўзига ёқадиган, аммо ота-онасининг асабига тегадиган  мусиқани тинглаши мумкин, бу ерда бошқалар билан тенгма – тенг гаплашиши мумкин эди.  Бундай гуруҳларда бирлашиб, яқинлашиш усули сифатида  аввалига сигарета чекиш, кейин эса пиво ичиш, ундай кейин эса вақтичоғлигини янада кучайтириш мақсадида наркотик моддалар пайдо бўлади. Бундай пайтларда болалар орасида  доимо наркотик моддаларни истеъмол қилганида ҳис қиладиган янги ажойиб ҳолатлар ҳақидаги афсонани сўзлаб берувчи бир кимса топилади. Аммо ўша кимса негадир бу қизиқишнинг оқибати жуда оғирлигини айтишни “унутиб қўяди”.

Кўриниб турибдики,  юқорида санаб ўтилган “эркинлик” иллатлари бир бирига йўл очиб беради.  Аввалига нафақат ҳаётимизнинг қисми бўлиб қолган сигарета, пиводан бошланиб, бора – бора омад ва хурматга сазоворликнинг ажралмас қисмига айланиб қолади. Бундай омад ва салобатлилик белгилари эса қўшни дўконда сотилади. Бинобарин,  кашандалик, ичкиликка берилиш ва гиёҳвандлик ўртасида жуда қалин боғланиш борлиги аниқланган. Бир суткада бир пачка ёки ундан кўпроқ  сигарет чеккан одамларнинг  алкоголь ва наркотик моддаларга тобе бўлиб қолиши чекмайдиганларга қараганда 20 марта кўпроқ эканлиги исботланган.                                                                                            Буни мантиқий тушунтириб бериш мумкин. Икки тарафлама стандартлар мавжуд бўлиб, улардан бири катталар ҳаёти, моддий  фаровонлик рамзи, иккинчиси эса – ўспирин томонидан жамиятдаги хулқ-атвор меъёрларини бузишдир. Шунинг учун ҳам сигарет чекиб, ўспирин ўз ёши учун мумкин бўлган чегарани босиб ўтади. Мана шу биринчи қадамни қўйганидан кейин  унинг учун  кейинги қадам, яъни пиво ичишга ўтиши анча осон кечади. Кейинги ҳар бир қадам, яъни наша чекиш, катта наркотик моддаларни татиб кўриш, ёлғон гапириш, ўғирлик қилиш – буларнинг ҳаммаси ўспирин томонидан ўз ҳаракатларини бора-бора танқидий ўйлаб кўришини камайиб кетишига олиб келади. Бу зинадан пастга қараб тушиб кетиш сингари ўспиринни тубанликка қараб олиб кетади. Шу сабабдан катталар болаларга қанчалар диққат-эътиборли бўлишса, улар ўртасидаги муносабатлар шунчалар ишончга тўла бўлиб,  боланинг гиёҳвандликка берилиб кетмаслигини олдини олиш  чоралари шунчалар тез кўрилади ва боланинг тубанлик зинасидан бир поғона пастга тушиб кетишига йўл қўйилмайди. Лекин чамаси бугунги кунда ҳеч кимни бир гуруҳ юқори синф ўқувчилари бемалол сигарет чекиб туришлари  ҳайрон қолдирмаса керак. Ўқитувчилар бундай ҳолатлар билан курашишлари учун ҳеч қандай имкониятга эга эмаслар, чунки ота-оналар  болаларнинг бундай хулқ-атворига эътибор бермай қўйишган. Улар агар бундай ҳолат мактаб худудида содир бўлаётган бўлса, бунинг учун маъсулият  бутунлай ўқитувчилар зиммасида, деб ўйласалар керак. 
Мутахассислар  бу борада хавф-хатар  омилларининг 3 та гуруҳини аниқлашган: биологик, ижтимоий, индивидуал- психологик. 
Биологик омиллар – бу рухий, наркологик касалликларга наслий мойиллик, хомиладорликни патологик ўтиши, туғилиш жараёнини оғир кечиши, бош мия патологияси, бош миянинг шикастланиш омилларидир. 
Ижтимоий омиллар -  бу ночор оила (оила аъзоларидан бири алкоголизмга чалинганлиги, оилада  бир-бирига жонкуярлик ва меҳрибонликка асосланган муносабатлар  йўқлиги, оилада ё ота, ё онанинг йўқлиги),  оила яшайдиган худудда рухий фаолликни келтириб чиқарадиган воситаларни истъмол қилиш кенг тарқалганлиги, болаларнинг дам олиш ва бандлиги ташкил қилинмаганлиги ва хоказолар. 
Индивидуал-рухий омиллар – бола ўз ҳатти - ҳаракатлари  унинг учун аҳамияти катта бўлган гуруҳнинг қонун-қоидаларига  мос бўлишига интилиши, уларга ўхшашни ҳоҳлаши, босим ва дўқ - пўписаларга бўйсиниши, ўта кучли рухий кечинма ва нохуш кайфиятни босишга ҳаракат қилиш, шахснинг тушунтириб бўлмайдиган феъл-атвори, қизиқувчанлик ва хоказолар.  
Буларнинг ҳаммаси биргаликда юқори даражадаги ҳавф-хатарни келтириб чиқаради, шунинг учун ҳам бу муаммога эътибор кучайган бўлиб, бугунги кунда мана шу айтиб ўтилган уччала омил ва сабабларга қарши биргаликда ҳар томонлама иш олиб борилмоқда


Гиёҳвандлик дардига чалинмайдиган одамлар бормикан деган савол доим мавжуд бўлиб, гиёҳвандлар ўзлари биринчи бор таклиф қилинган наркотик моддасидан ўзларини тийа олмаган бир пайтда, уларнинг орасида бу таклифга рози бўлмай, ўзларини бу қалтис ишдан сақлаб қолганлар ҳам бўлган, деб тан олишади. Нима учун баъзилар бундай оҳуга дош берадилару, баъзилар эса –йўқ?  

Ахир инсонга нима яхши- ю, нима ёмонлиги ҳақидаги тушунчалар болаликдан сингдириб келинади. Агар ўспирин унга таклиф қилинган нашани ўзи учун қанчалар ёмон, таъқиқланган нарса эканлигини тушуниб етса, у ҳеч қачон ўша таклиф қилинган нашадан хузур қила олмайди.  Аксинча, унинг вужудида қўрқув, безовталик пайдо бўлади.  Агар боланинг ота-онаси билан бўлган муносабатлари ишонч ва хурматга тўла бўлса, у  ота-онасини ҳафа қилиши мумкинлиги ҳақидаги фикрнинг ўзи уни бу йўлдан қайтаради. Шундай қилиб, наркотик моддалаларнинг зарарли таъсиридан ҳеч ким ҳимояланмаган, деб таъкидлаш мумкин. Наркотик моддаларни татиб кўрган вақтнинг ўзида  одам ўз-ўзини йўқ қилиш механизмини ишга солади. 
Шунга қарамасдан, инсон  наркотик моддалардан ўзини тийиб, баъмани, тўғри ҳаёт кечиришига олиб келадиган омиллар мавжуддир: 

1. Хатто сенинг наркотик моддаларни татиб кўриш иштиёқинг сени наркотик моддалар домига тортса ҳам, ёки  сен бу ишни “гуруҳ учун” йўсинида қилишга тайёр бўлсанг  ҳам,  рухий фаолликни келтириб чиқарадиган ҳар қандай  моддарнинг энг кам дозасидан ҳам ўзингни тийа бил. Ўзини биргина марта тийа олмай, умрбод  оқ кукун қули бўлиб қолган гиёҳвандлар аҳволига қара.  

2. Ҳаёт фақат байрам ва ҳузур – ҳаловатдан иборат эмас. Ҳаёт – бу муаммолар, чуқур рухий таъсирланишлар, ҳар қандай ташвишу, рухий кечинмалар ҳамдир. Буларнинг ҳаммаси биз учун жуда муҳимдир. Буларнинг барчаси бизга кечиб ўтаётган ҳаёт тажрибамиз маъносини англатади. Шунинг учун ҳам ҳаётда содир бўладиган ҳар қандай тўсиқ ва омадсизликларга қарамасдан,  ўспиринни ўз олдига қўйган мақсади сари тинмай интилишига ўргатишимиз зарур. Бунинг учун уни кунда содир бўладиган  арзимас,  кичик омади келишларга ҳам хурсанд бўлишга ўргатишдан бошлаш мумкин.  

Баъзида ота-оналар: “Бу қанақаси? Биз фарзандимиз учун ҳамма нарсани қиламизку! У доим фариштадек беозор эди, ҳеч ким билан ҳеч қачон бахслашмас эди” – деб ҳайрон қолишар эди. Рухшунос ташхиси давомида бундай ёндашиш натижасида ўта ювош бола тарбиялангани аниқланади. Бунинг нимаси ёмон? Бундай бола ҳеч кимга “йўқ” дея олмайди, хатто унга наркотик моддарни татиб кўришни таклиф қилишганида  ҳам  бу нарсанинг ўта зарарли эканлигини жуда яхши билса ҳам “йўқ” дея олмайди.  

Яна муҳим бир нарсага тўхталиб ўтамиз.  Бу эътиборга яқин бўлишни ва модага мос бўлишни ҳоҳлаш муаммоси. Ўзининг ташқи кўринишига катта эътибор берадиган шахсда  наркотик моддаларга мойиллиги кўпроқлиги аввалдан маълум. Бу улар учун жамиятдаги қандайдир ташқи ҳаёт ўлчамларга мос бўлиш учун керакдир.  Шунинг учун боланинг онгига эҳтиёткорлик билан  наркотик моддаларга нисбатан бор бўлиб келган  мода энди ўтмишда қолганлигини етказиш керак. Ҳозирги кунда соғлом ҳаёт тарзи, яъни тренажёр залларда шуғулланиш, фитнес ва тўғри овқатланиш  анча нуфузли бўлиб қолганлигини ҳам унга билдирмай,   унинг онгига етказиб бориш керак. 

Бу борада  ҳар  қанақа  ҳаракат ҳеч нарса қилмасдан қўл қовуштириб ўтиришдан яхшироқдир. Бу дегани боланинг бўш вақтини шундай ташкил қилиш керак-ки, натижада бола зерикишга вақт ҳам, сабаб ҳам топа олмасин. Агар у ўзи учун қизиқарли машғулот топа олмаса, ота-оналар унга ёрдам беришлари керак. Бундай ишда ота-оналардан  жуда катта маҳорат, ўта зийраклик ва одоб талаб қилинади. Бунда ота-оналар фарзандларининг қизиқишларини тўғри ёки яхши деб топишмасалар ҳам, болани тўғри йўналтира билишлари керак.  

Бизга шу мавзуда бир воқеани сўзлаб беришди. Бир оиланинг фарзанди кинофильмларга жуда қизиқар экан. У фильмларни нафақат кўриб чиқар экан,  бола кўриб чиққан фильмларнинг картотекасини тузар, ҳамда энг яхши режиссёрларнинг янги киноларни  экранларга чиқиши бўйича перспектив режаларини ҳам тузар экан. Вақт ўтгач бола ўз режаларини, яъни кино танқидчи бўлмоқчи  эканлигини ота-онасига айтибди. Боланинг бу дил изҳори отасига умуман ёқмабди, чунки у ўғлини фақат харбий хизматчи бўлишини ҳоҳлар экан. Шундан сўнг отаси ўғлига бунақа бўлмаган беъмани ишлар билан шуғулланмай, харбий хизматчилар махсус ўқув юртига киришга тайёрланишини буюрибди. Унинг фикрича харбийлар ўқув юртида ҳар қандай беъманиликларни таг -туги билан йўқ қилиб ташлаш мумкин экан. Афсуски, кўп ўтмай улар ҳаётига бу беъманилик ўрнига бошқа ҳақиқий,  даҳшатли беъманилик кириб келади. Гап нима ҳақида кетаётганини айтиб ўтирмасак ҳам бўлади, чамаси.

3. Ишонч, хурмат ва меҳрибонликка тўла бўлган муҳитда тарбияланган бола гиёҳванд бўлиб қолиши амри махол. Болаликдан бир-бирини хурмат қилиш, қадрлаш ва  маъсулиятли бўлиш рухида тарбияланган бола ҳам ўз оиласидан ташқарида охири вой бўладиган ҳузур – ҳаловатни  қидирмайди. Шунинг учун ота-оналар  аввало ўз хатти-ҳаракатларига, болага бўлган муносабатларига эътиборли  бўлишса яхши бўлар эди. Ишонинг, баъзида болаларга насиҳат қилишдан кўра уларнинг фикрларига қўлоқ солиш анча фойдалироқ бўлади. Нима учун бундай қилиш керак? Тўғри хулоса чиқариш учун.
 
Сизга қуйида болаларнинг ота-оналарига берган фойдали маслаҳатларини ҳавола қиламиз:

· Мени эркалатманглар, бу билан сизлар менинг тарбиямни бузасизлар. Мен нимани сўрасам, шуни шу захоти муҳайё қилиш шарт эмаслигини мен жуда яхши биламан. Бу билан мен сизларни синаётган бўламан, холос.
· Менга нисбатан қаттиятли бўлишдан қўрқманг. Мен сизнинг менга нисбатан худди шундай муамала қилишингизни ҳоҳлайман. Бу эса менга ҳаётда ўз ўрнимни топишга имкон беради.  
· Айтган гапингизнинг устидан чиқинг.  Агар аксинча иш тутсангиз, мен нима қилишни билмай қоламан ва ҳар қачон ўз айтганимни қилдиришга уринаман.
· Бажара олмайдиган ваъдаларни берманг, акс ҳолда мен сизга нисбатан бўлган ишончимни йўқотаман.  

· “Мен сизни ёмон кўраман” деб ҳархаша қилганимда, кўпам куйинаверманг. Мен бор йўғи менга нисбатан қилган ишингиздан афсусланишингизни ҳоҳлаётган бўламан.

· Мени ёшимдан кўра кичикроқ деб ўйлашга мажбурламанг. Бу ишингиз учун мен йиғлоқи ва доим нолийдиган бўлиб, ҳали сизни додингизни бераман.  

· Ҳеч қачон ўзим қила оладиган ишни мен учун ва менинг ўрнимга  қилманг.  Акс ҳолда мен бунга ўрганиб қолиб, кейинчалик сизни ўзимнинг хизматкоримга айлантираман.

· Менинг хатти-ҳаракатларим катта гуноҳ  деб ўйлашимга мени мажбурламанг.  Мен  хато қилишга ўргана туриб, ўзимни ҳеч нарсага қодир эмас деб ҳис қилмаслигим керак. 

· Жанжалнинг авжида менинг ҳатти-ҳаракатларимни қораламанг. Баъзи бир объектив сабабларга кўра айнан шу пайтда менинг эшитиш сезгим оғирлашиб қолади ва менинг сиз билан ҳамкорлик қилиш ҳоҳошим эса анчага камайиб кетади. Агар сиз айнан шу пайтда  маълум бир қадамлар қўйиб, мен билан анча кечроқ гаплашсангиз мақсадга мувофиқ бўлар эди. 

· Нима учун айнан шундай қилганлигим ҳақида мендан жавоб талаб қилманг. Баъзида мен ўзим ҳам нима учун айнан шундай қилганимни билмай қоламан. 

· Менга ўгит ва насиҳат  қилманг. Нима яхшию, нима ёмон эканлигини мен жуда яхши билишимни кўриб, сиз таажжубланишингиз  мумкин.
Қариндош- уруғлар қандай ёрдам кўрсатишлари мумкин
Маълумки, гиёҳванлик билан боғлиқ бўлган бало уйга сездирмай кириб келади. Ота-она биринчи куниёқ боласидаги ўзгаришларни сезиб қолиб, тегишли чоралар кўргани  ҳақидаги  мисоллар айтарли кам учрайди. Аммо боланинг хулқ-атворида наркотик моддаларни қабул қилишнинг биринчи  белгилари пайдо бўлишидан анча аввалроқ буни олдини олиш чораларини кўриш керак. Бу эса бола ҳақидаги, унинг ҳаёти ва келажаги борасидаги ғамхўрликнинг энг муҳим шаклларидан биридир. Нима учундир оилада наркотик моддаларга қарши суҳбатларни боланинг ўспиринлик даврида олиб бориш керак деган фикр одамлар онгида ўрнашиб қолган. Қанчадан қанча ота-оналар мана шундай фикр сабабли ғафлатда қолганлари учун  жуда –жуда афсусланишган. Бола билан бу мавзуда анча илгари гаплашиш керак.  
Гарчи, бундай нозик  мавзуда барча ёшда ҳам суҳбатлашишга сабаб бор бўлиб,  мутахасссислар гиёҳвандликни олдини олиш ишларни олиб боришда ўзига ҳос ҳусусиятларга эга бўлган 5та даврни белгилаб берганлар: бу 4-5 ёшда, 5-8 ёшда, 9-11 ёшда, 12-14 ёшда, 15-17 ёшда. 
Шундай қилиб, боланинг  4-5 ёшлигидаги вақтдан бошлаймиз. Болада бу вақтда катталарнинг кўпгина муаммолари бўйича  фикрлари шаклланади. Бола бу фикрларни ҳар доим ҳам тўғри талқин қила олмаса ҳам, унинг бу даврдаги дунё қараши  кейинчалик муҳим қарорларни қабул қилишига таъсир қилади. Бу ёшдаги болалар хулқ – атворга оид тартиб-қоидаларни билиб, эслаб қолишга интилади, ота-онаси ва бошқа хурматга сазовор бўлган катталарга қараб, нима яхшию, нима ёмонлигини фарқлашга ҳаракат қилади. Улар чекиш улар учун зарарли эканлигини биладиган ёшда бўлишса ҳам, ҳали алкоголь, тамаки, наркотик моддаларнинг зарали эканлигини англашга тайёр  бўлмайдилар. 
Ота-она бу даврда айнан қандай йўл тутишлари керак?  Ота-оналар уларга болалар нима учун соғлом, фойдали овқат ейиш кераклигини тушунтириб боришлари керак. Боладан унга ёқадиган бир нечта овқатларнинг номларини айтишларини сўранг, сўнгра уларга мана шу озуқа уларнинг соғлом ва кучли бўлиб ўсишларига қандай таъсир кўрсатишини тушунтириб беринг. Бу даврда болада фойдали озуқа ва ичимликлар ҳақида  тўғри фикрни шакллантириш келажакда улар ўзлари “зарарли” овқат ва ичимликларга танқидий ёндашишига ёрдам беради.  Болага уйингизда сақланадиган заҳарли ва ҳавфли нарсалар ҳақида сўзлаб беринг, уларнинг сиртидаги огоҳлантирувчи ёзувларни унга ўқиб беринг. Уларга дорилар фақат шу дорини ичиши  зарур бўлган инсонгагина ёрдам бериши, бошқаларга эса, айниқса болаларга зарар  келтириши мумкинлиги тушунтириб беринг. Ота-оналар уйдаги кимёвий моддаларни болалардан узоқроқ жойда сақлашни одат қилишлари тушунарли, албатта. Аммо, афсуски, ҳамма бало худди шундан келиб чиқади: бола нима фойдалигу, нима зарарлиги ҳақида огоҳлантирилмаган, шунинг учун ҳам ёши каттарган ва шу билан бирга ён-атрофга қизиқиши ҳам кучайган сари  уйдаги ҳамма таъқиқланган бурчакларни титиб чиқиши мумкин бўлади. Ундан бирор нарсани яшириб қўйиш анча мушкул бўлади. 
Иш жойингизда кўп вақт давомида иш билан машғул бўлишингизга қарамасдан, ҳар доим  болангиз учун вақт ажратишга ҳаракат қилинг.  Унинг ёнига ўтириб, у билан бирга ўйнасангиз жуда яхши бўлган бўлар эди. Меҳр билан  аста унга нима ёқиши, ёки нима ёқмаслиги ҳақида билиб олинг ва болага уни яхши кўришингизни билдиринг. Шу йўл билан ота-она ва бола ўртасида мустаҳкам ва ишончли муносабатлар пайдо бўла бошлайди.  Бундай муносабатлар келажакда уларга анча чалкаш, оғир муамммоларни ечишда кўмак бўлади.  Афсуски, баъзи бир ота-оналар уларнинг қарамоғидаги уй кучугини кўчада айлантириб келиш учун белгиланган вақтга пухта риоя қиладилару, ўз болалари ҳақида эса эсламайдилар ҳам. Кейин эса нима учун уларнинг болалари билан ораларида ҳеч қандай муносабат, бир-бирини тушунишга ҳеч қандай имконият йўқ  деб нолишади. 12-14 ёшда ота-она ва болалари ўртасидаги уларни боғлаб турувчи кўприкни қўриш энди кеч бўлади. Бундай ота-оналарнинг ўғил ёки қизлари учун хурматга сазовор, ишончли муносабатлар эгаси энди уйда эмас, кўчада бўлади...

 Бола билан шуғулланаётиб, унинг онгига секин-аста рост гапириш, ғирромсиз тўғри ўйнаш, ўйинчоқларини ўртоқлари билан бўлишиши кераклиги каби принципларни сингдириб бориш керак. Бола учун бу муҳимдир, чунки бола олдиндан сиз уни қандай хулқ-атвор эгаси бўлишини кутаётганингизни билиб боради. Болангизни ота ва онасининг маслаҳатларига қулоқ солишини рағбатлантириб боринг, бордию у бирор нарсани тушунмаган бўлса, унга саволлар беришдан уялманг. Агар болангиз бирор нарсани билиш учун сизга савол берса, зинҳор болангиз тушунтириб беринг деган саволига эътиборсиз бўлманг, бола учун жуда муҳим бўлган савол муҳокамасини кейинга суриб қўйманг. Агар ўйин давомида болангиз  бирор нарсани эплай олмаётган  бўлса, бу вазиятдан болада муаммоларни енгиш кўникмаларини ривожлантириш учун фойдаланинг. Масалан, кубиклар ёрдамида минора қўрилмасдан, ҳадеб қулайверса, буни эплаш учун бола билан бирга ҳар қанақа имкониятларни  ишлатиб кўринг.  Нохуш вазиятни муваффақиятга айлантириш болани ўз кучига ишонишига ёрдам беради. Акс ҳолда бола ўзида жанговор хусусиятларни ўстира олмайди ва келажакда доим қийинчилик пайдо бўлди дегунча ён атрофдан ёрдам кутадиган бўлиб қолади ёки эплай олмаган ишини ташлаб қўйишга ўрганиб қолади.

Имкон сари болангизга ўзи танлаган кийимини кийишига рухсат беринг.     Хатто у танлаган кийимнинг рангиларида монандлик бўлмаса ҳам, сизнинг розилигингиз болада ўзи мустақил қарор қабул қилиш қобилиятини ривожлантиради. 
5-8 ёшдан бошлаб бола билан жиддий нарсалар ҳақида суҳбатлашиш мумкин. Бу ёшда улар одатда ўзларининг уйи, оиласи ташқарисидаги нарсалар билан қизиқа бошлайдилар. Бунинг сабаби тушунарли – бола боғчанинг катта ёшдаги болалар гуруҳига боради, мактабга боришга тайёрланади, кейинчалик эса мактабга қатнай бошлайди. Бу ёшдаги болаларга  одам истеъмол қиладиган овқатдан бошқа  ҳар қандай моддалар унинг соғлиги, ҳаёти учун жуда ҳавфли бўлиши мумкинилиги ҳақида сўзлаб беринг. Наркотик моддалар одам организмига қанчалар ёмон таъсир кўрсатишини ва жуда оғир аҳволга солиб қўйишини, хатто ўлимга олиб келишини тушунтириб беринг. Уларга ўрганиб қолиш нима эканлигини тушунтириб беринг. 
Болаларга наркотик моддаларни қабул қилиш ёмон одатга айланиб қолиши мумкинлиги, кейин эса ундан осонликча қутулиб бўлмаслигини тушунтириб беринг. Болаларингизни улар ўз таналарини тоза тутишга ҳаракат қилаётганликлари учун мақтаб туринг, уларга зарар келтирадиган нарсалардан воз кеча олганлари учун ҳам уларни мақтаб туринг. Аммо бундай мақташ оқибатида тақдирлаш ва рағбатлантириш тизимига ўтиб кетманглар, чунки буларнинг ҳаммасини бола ўзи учун қилаётганини тушуниши керак. Бу вақтда нималарга эътиборни қаратиш керак? Муҳими бола бу ёшда озиқ-овқатларни, заҳарларни, дориларни ва наркотик моддаларни бир-биридан фарқлашни билиши керак. Охирги ҳал қилувчи сўзни айтишдан қўрқмаслик керак,  бола барибир у сўзни эшитади, лекин энг муҳими – у бу сўзларни қанчалар тўғри талқин қилишида.                                                                     Бу ёшдаги болалар тез-тез касал бўлиб турганлари учун болага шифокор тавсия этган дориларни катталар бошчилигида бетоблик пайтида ичиш ёрдам беришини, аммо лекин бошқа пайтда билар-билмас ичиш эса – зарар келтиришини тушунтириш мақсадга мувофиқ бўлар эди. Бундай хулосани, нотаниш дори воситаларидан узоқроқ бўлишни боланинг ўзи чиқарса ҳам яхши иш бўлар эди. 

Агар сизнинг оилангизда ҳеч ким спиртли ичимликларни истеъмол қилмаса ҳам болага спиртли ичимликлар келтирадаган зарар ҳақида сўзлаб бериш керак.  Албатта, спиртли ичимликлар ичмайдиган ота-оналар ўз-ўзларидан жуда яхши рамзий тимсол бўла олсалар ҳам, болага нима учун катталар оз-оз миқдорда спиртли ичимликлар ичиши мумкину, аммо болаларга эса умуман ичиш мумкин эмаслигини тушунтириб бериш керак.                                                                                                                                    
 9-11 ёшдаги болалар билан нима учун баъзи одамларни наркотик моддалар ўз домига тортиши  ҳақидаги мавзуни муҳокама қилиш мумкин. Сиз боланинг одамлар ҳаётидаги ҳар қандай жиддий қийинчиликлар пайдо бўлишига  қизиқишидан фойдаланиб, наркотик моддалар ана шундай қийинчиликларга сабаб бўлиши мумкинлиги ҳақида сўз юритишингиз мумкин. Бундан ташқари бу ёшдаги болалар ҳар қандай фактларга қизиққан бўлади, уларни айниқса тушуниб бўлмайдиган нарсалар қизиқтиради. Шундай саволлар қаторида болаларни наркотик моддалар бош мия ва одам организмига қандай таъсир қилиши қизиқтиради. Сиз шунда болаларга ҳар қандай моддалар, айниқса уларни кўп миқдорда қабул қилинса, одамга ўта зарарли бўлишини тушунтириб беринг. Бунда сиз мисол тариқасида таниқли инсонлар, хонандалар, актёрлар ҳаёти ва ижоди наркотик моддалар сабабли тез тугаб кетганини келтиришингиз мумкин. Бу ёшдаги боланинг ҳаётида   боланинг дўстлари, болалар гуруҳида унинг тутган ўрни, бошқалар уни бинойидек деб қабул қилишлари жуда муҳим ўрин эгаллайди. Бола ўзи яшаб келган ва ҳар томонлама ҳимояланган ўзининг тор муҳитидан тарқоқ ва хилма-хил фикрли муҳитга қадам қўяди. Катта ёшдаги болалар болангизни спиртли ичимликлар, тамаки ва наркотик моддалар билан таништиришга ҳаракат қилишлари мумкин. Тадқиқотлар шуни кўрсатадики, болалар қанчалар вақтли юқорида айтиб ўтилган зарарли нарсаларни истеъмол қила бошласа, жиддий муаммоларнинг  пайдо  бўлиш эҳтимоли шунчалар кўп бўлади.  Воқеаларни бундай ривожланишига тайёр туриш керак, яъни болага  унга наркотик моддаларни таклиф қилишганларида ўзини қандай тутиши кераклигини ўргатиб туришлари, хатто воқеаларнинг мумкин бўлган йўналишларини ўйнаб ҳам чиқиш керак бўлади. Болангиз «йўқ, бу зарарли нарса” дейишни ўрганиши  ёки “агар мен пиво ичсам, ойим мени ўлдиради, мен ойимни ҳафа қилишни ҳоҳламайман» деб сизни орқа қилишига рози бўлишингиз керак. Балки ўспиринлар учун бундай жавоб жудда содда бўлиб туюлар, лекин 10 яшар бола учун бу сўзлар жуда ўринлидир. 
Бу ёшда яна нималарни билиш керак? Болага яна организмга спиртли ичимликлар, тамаки ва наркотик моддаларнинг қандай таъсир қилишини тушунтириб бериши керак. Болалардан айтиб ўтилган моддаларни истеъмол қилиш оқибатида одам комага тушиб қолиши, хатто ўлиб қолиши мумкинлигини яширмаслик керак. Уларга қандай қилиб, қандай сабабларга кўра наркотик моддаларга боғланиб қолиш мумкинлиги ва бунинг оқибатида одам ўз хатти ҳаракатларини бошқара олмай қолишини ҳам айтиб  бериш керак. Сизнинг  болага наркотик моддалар айниқса ўсиб бораётган организмга ҳавфли эканлиги, одамнинг ташқи қиёфасини қанчалар ўзгартириб юбориши ҳақида алоҳида таъкидлаб ўтишингиз керак. 

Оиладаги муҳит ва ундан келиб чиқадиган оқибат. Болани шахс сифатида ривожланиши бўйича маъсулият оила зиммасига тушади. Бола ота-онасининг унга қарата айтилган сўзларини тинглайди, айтилган сўзларнинг маъносини тушунишга ҳаракат қилади. Бинонинг пойдеворига терилган ғиштлар каби бола ҳам ота-онаси айтган сўзларни, улар ўз ҳаётларида амал қилишадиган принциплар моҳиятини ўз онгига жойлаштириб, “териб” боради. Икки тарафламалик стандартлар тизими, яъни ота-оналарнинг сўзи бошқа-ю, иши бошқа йўсинидаги ҳаётга ёндашиши, болада ҳам худди шундай ёндашишни шакллантириб боради.  Бундай ёндашиш бегоналарга нисбатан ҳам, ўз яқинларига нисбатан ҳам тадбиқ қилиниб борилади. Масалан, ота-она болага ҳалоллик ҳақида гапириб туриб, ўзлари иш жойларидан қандайдир нарсаларни, қўшниларникидан, хатто бир оз чалғиб қолган одамнинг буюмларини уйга олиб келиб, худди ўзлариникидай ишлата бошлашса, болада рухсатсиз ҳоҳлаган нарсаларни олиш одати ўсиб боради. Бунда ўзига тегишли одамларнинг ёки бегоналарнинг нарсаларини олишни бошлаши фақат вақт ўтишига боғлиқ. 

Боланинг онгида учта йўналиш – меҳнат, оила, бирор нарсани қилишга иштиёқни уйғотиб, сингдириш кераклиги жуда муҳимдир. Бу йўналишларнинг ҳаммаси бевосита ота-онанинг таъсири остида пайдо бўлади. 
Биринчи йўналиш, яъни меҳнат йўналиши 5-6 ёшгача шаклланади. Бу вақтга келиб бола меҳнат қилиш кераклигини, мана бу ишни онаси, мана бу ишни отаси қилишини, бошқа катта одамлар ҳам ҳар қандай ишлар бажаришини тушуна боради.  Агар оилада болага отага қараганда кўпроқ таъсир кўрсатувчи она ишламаса, ёки бесабаб фақат вақти – вақти билан ишласа, бундай ҳолат болага кейинчалик ёмон таъсир қилиши мумкин. Олий маълумотга эга бўлган ёш йигитдан наркотик моддалар қабул қилишни бошлашдан аввал нима учун касби бўйича ишламаётганини билан қизиқсангиз,  унинг онаси (отаси) ҳам ишламаганлиги аниқланади. Бунинг наркотик моддаларга тобе бўлиб қолишга нима алоқаси бор деб сўрарсиз. Юқорида айтиб ўтилганидек, гиёҳвандлик ўз-ўзидан пайдо бўлмайди, бу дегани наркотик моддаларга илашиб қолиш оиладаги бирор иш билан банд бўлмаганда ҳосил бўладиган бўшлиқни эгаллаб олади. 

Оила йўналиши ҳам боланинг 5-6 ёшигача шаклланиб боради. Балки болага ҳали оиладаги муносабатларнинг асл моҳияти аён бўлмас, лекин у отаси онасини яхши кўриши, онаси эса отасини яхши кўришини тушуниб бориши жуда муҳимдир, шу билан оилада муносабатлар мувозанати сақланиб келади. Шунинг учун ҳам гиёҳвандлар орасидаги кўпчиликни оиласи тўла бўлмаганлар ташкил қилади. Она бир ўзи болани тарбия қилганида бола эркакларга ҳос бўлган энергия танқислигини ўзида ҳис қилиб ўсади. 

Оилада иштиёқлар йўналишининг яхши ривожланиши бола келажакда гиёҳвандликка умуман чалиниб қолмаслигини кафолатлайди, чунки боланинг ўзи ёқтирган машғулоти бор бўлиб,  бу машғулот унинг бўш вақтини тўла қоплайди. Ҳа, алабатта, гиёҳванд бўлиб қолган ўспирин ҳам қачондир ўзига ёққан машғулотини эслаб, бу қалтис йўлдан ўзини олиб чиқиши мумкин. Нима учун баъзида мана шу қизиқтириб қола оладиган нарсани топиш қийин бўлади? Бунинг сабаби ота-оналар ўз вақтида ўша қизиқтириб қўядиган нарсани боланинг ҳаётида пайдо бўлиши ҳақида қайғурмаганлар. Иштиёқ – қизиқишлар йўналиши 12 ёшгача шаклланади. Болаликда пайдо бўлган иштиёқ бутун умрга чўзилиши шарт эмас.  Муҳими бола жараённинг ўзига, уни қизиқирган нарсага бўлган иштиёжи мазасини тотсин, ундан ҳузур олсин. Йиллар ўтгач, гиёҳванд ўша иштиёқ мазасини эслайди ва ўша давр зўр давр бўлганлигини тан олади. 

Оилада бола пайдо бўлиши билан ота-оналар унинг энди пайдо бўлаётган ва яна пайдо бўла борадиган истак-ҳоҳишларини рўёбга чиқаришга ҳаракат қилишади. Бундай истакларни шартли равишда учта гуруҳга бўлиш мумкин.

1. “Мендан яхшироқ яшасин” шиори ости ҳаракат қилувчи ота-оналар улар давридаги шароитлар ва боланинг ўсиб улғаяётган даврида шароитларга умуман тўғри келмаслини ёддан чиқаришади. Ота-оналарга ўз вақтида ҳар хил спорт ва қизиқишлар тўгараклари бор бўлган бўлса, ҳозирги болаларда эса компьютерлар, ҳар қандай телефонлар, юқори технологиялар имкониятлари оддий ҳол бўлиб қолган. Аммо бундай ота-оналар ўз болаларининг ҳаётида нима ва қачон содир бўлишини, унинг учун нима муҳиму- нима эътиборга арзимас эканлигини аниқ билишади ва ўшаларни ҳозиру-нозир қилишга интилишади.  Бундай вазиятда болада ҳеч қандай танлаш хуқуқи йўқ бўлиб, қилган ишларига жавоб бериш маъсулияти ва  ўзи мустақил қарор қабул қилиш кўникмасини ўстира олмайди. Оқибатда иродасиз, ўз-ўзига паст баҳо берувчи одам бўлиб ўсади. 
Мисол: Оилада  26 ёшдаги Алишер исмли йигит, онаси – уй бекаси, отаси эса харбий хизмат ходими яшайди. Оилада отасининг айтгани айтган бўлиб, у узоқ муддатли хизмат сафарида бўлишига қарамасдан, оиладаги барча саволлар у билан маслаҳатлашиб қилинар эди. Бола анча фаол, шўх бўлгани учун отаси томонидан жисмоний жазога тортилган бўлган. У енгил атлетика ва футбол бўйича анча яхши маҳорат кўрсатаётган бўлишига қарамасдан, отаси унинг бу машғулотини қўллаб-қувватламас эди. Чунки бу машғулотлар унинг ўқишига ҳалақит беради дерди. Отаси унинг учун нуфузли институтни танлаб қўйган эди. Алишер ўша институтга киради. Аммо у ерда ўқиш Алишер учун анча мушкул эди. У институтнинг иккинчи курсидан академик ўзлаштира олмаслиги учун ҳайдалди. Алишер бу ишни ота-онасидан яширишга уринади ва айби очилиб қолишдан пайдо бўлган қўрқув уни наркотик моддалар истъеъмол қиладиган гуруҳ ичига тушиб қолишга мажбурлайди. Кейинчалик у бир неча марта даволанишга уриниб кўради, лекин бу уринишлар бефойда бўлиб чиқар эди. Ҳозирда гепатит, ВИЧ инфекциялари билан касалланган, амалда уйсиз дайди бўлиб қолган, чунки отаси уни уйдан ҳайдаб юборган эди. 
2. “Бошқалардан кам бўлмаслигинг керак” шиори остида ота-оналар афсонавий намуна ва тобора ўсиб бораётган фаровонлик кўрсаткичларига мос келиш пойгасида қамраб бўлмас нарсани қамраб бўлмаслигини унутиб қўйишади. Бунда улар бола билан маънавий мавзуларда суҳбатлишишга, унда позитив қизиқишлар-иштиёқлар уйғотишга кетадиган вақтни фақатгина моддий дунё ишларини бажаришга сарфлайдилар. Охир оқибат боладаги ота ва онага бўлган хурмат йўқола бошлайди. Бундай оилалардаги болалар ҳаётда  ота-онасининг оғир юкдан эгилган елкаларида қадам босиб юрадилар. Ўсиб – улғайгач  ота-оналарини омадсизлар сифатида, ҳаётда ҳеч нарсага эриша олмай, ворисларига ҳеч нарса бера олмаганлар сифатида тан олишади.  Барибир кимдир улардан яхшироқ яшагани учун бундай болалар бутун ҳаётлари давомида ота – онасига, бутун дунёга нисбатан ғараз, алам ҳисси билан яшаб ўтишади. Оқибатда худбинлик, норизолик, ўз-ўзига паст баҳо бериш ҳолатлари билан қолишади.

3. “Сендаги ҳамма нарсалар бошқаларникидан яхшироқ бўлиши керак” шиори остида шаклланади. Бундай ёндашишда бола бошиданоқ бошқа болаларга тенглаштирилиб, қарама қарши қўйилади. Биринчидан, ҳаммадан ҳар томонлама яхши бўлиш умуман мумкин эмас, чунки одам ҳар томонлама етук, камол бўла олмайди ва ҳар қандай одам хато қилишга хақлидир. Иккинчидан, ҳар томонлама ягона бўлиш тушунчаси бошқалардан ажратилиш ва одамларга ишонмасликни кўзда тутади. Агар сенга ҳасад қилишса, унда самимий муносабатлар бўлиши мумкин эмас. Атрофдагилар фақат ўз манфаатларини кўзлаб яшайдилар. Буларнинг бари охир – оқибат бола шахсининг жамиятда ўз ўрнини, ўз йўналишини топа олмаслигига олиб келади. 

Бола гиёҳванд бўлиб қолмаслиги учун нима қилиш керак? Болани сидқидилдан яхши кўриш керак, аммо бу муҳаббат сўқир ва ҳамма нарсани болани пойига ташлайдиган фидоий бўлиши керак эмас, бу муҳаббат оқилона, доно бўлиши керак. Болага ҳадеб насиҳат қилавермай, унинг сўзларини, ўзини тушунишга ҳаракат қилиш ҳам керак. Бола билан мустаҳкам дилдан боғланиш, боланинг ота-онасига нисбатан хурмат-эҳтироми, ўзаро ишончга тўла муносабатлари бола учун фақатгина сиз унинг учун ҳам дўсти, ҳам маслаҳатчиси бўлиб қолишингиз кафолатидир.   Агар оилада чиндан ҳам шундай муҳит яратилган бўлса,  бола вақтини ўтказиш учун бекорчи ишлар билан банд бўлган нотаниш гуруҳларни қидирмайди. Одатда бундай гуруҳларда наркотик моддалар билан  маст бўлиш уйидан, ота-онасидан безор бўлган болалар учун унинг улғайиб, ўсиш жараёнини тўла қоплаб олади. Болани ҳалол, қаттиятли бўлиб ўсиши, меҳрибон, меҳнатсевар ва сабр-бардошли бўлиши, боланинг ўз ички маънавий оламини ривожлантиришига, интеллектуал даражасини ўстиришга  интилишини қўллаб-қувватлаб тарбиялашнинг ўзи боланинг гиёҳвандлик балосига йўлиқмай ўсишига кафолат бўлади. 

Боланинг илк бор наркотик моддаларни истеъмол қилаётганлигини қандай белгиларга асосаланиб билиб олиш мумкин? Афсуски, одамни телба ҳолатга солиб қўювчи воситалар анчагина кўпдир. Уларни таъсир кўрсатиш механизмига кўра бир нечта гуруҳга бўлишган. Уларнинг ҳар бири ўзига хос кайф бўлиш ҳолатини келтириб чиқаради. Шунга қарамасдан одам хулқ-атворида наркотик моддалар қабул қилишдан келиб чиқадиган умумлаштирувчи белгилар мавжуд бўлиб, уларни болади кузатиб, у наркотик моддалар қабул қиляпти деган хулосага келиш мумкин. Умуман айтганда, боланинг одатдаги, яъни ҳар доимги хулқ-атворида қандайдир бир ўзгаришни кузатишингиз биланоқ, сиз хушёр бўлишингииз керак ва демак, боланинг ҳаётида бирор нарса ўзгарибди, деган хулосага келиб, тездан бунинг сабабларини қидириб топишга ҳаракат қилишингиз керак. 

Демак, сизни қуйидаги аломатлар хушёрликка чақириши керак: 


1. Бола кун тартибининг ўзгариши. Уйқу вақти ўзгариб, бола жуда кеч ухлагани ётиб, эрталаб уйқудан уйғониши қийин бўлади. Куннинг биринчи ярмида бола ланж бўлиб, уйқуга тўймагандек юради. Бола тез-тез дарсларга кеч қоладиган бўлиб қолади. Дарс қолдириш ҳолатлари ҳам учраб туради. 


2. Боланинг диққат-эътибори сусайиб, хотираси ёмонлаша боради. Бу эса унинг ўқишига салбий таъсир кўрсата бошлайди.


3. Болада одатдаги қизиқишлари, ўйинларга иштиёқи пасаяди. Авваллари жуда ҳам ёқиб тушадиган таклифлар, масалан машиналар, китоблар йиғиш, кинога, ёқтирган хонанданинг концертига бориш таклифлари энди уни умуман қизиқтирмай қўяди. 


4. Ўспириннинг характери ўзгаради. Унинг кайфияти энди бошқариб бўлмайдиган ҳолатга келиб қолади. Унинг кайфияти ўз-ўзидан сабабсиз ўзгариб турадиган бўлиб қолади ва кўпинча вазиятга тўғри келмаган ҳолда бўлади, яъни жанжал пайтида у ҳамма нарсага бефарқ бўлади ёки арзимаган сабабга кўра қўполликгача бориб, асабийлашади.  


5. Ўспирин кўп вақтини уйдан ташқарида ўтказади, бунда уни на ҳар қандай таъқиқлашу, на оилада ўрнатилган тартиб тўхтата олмайди. Уйга бола ота-онаси ухлаган вақтда, яъни ота-онасининг уни тергаш имконияти жуда оз бўлганда  қайтишга интилади. 


6. Боладаги уйдаги дориларга, сирка кислотаси, марганцовкага нисбатан қизиқиши орта бориши.  Бу қизиқишни у келажакда шифокор, ветеринар, кимёгар бўламан деб тушунтириши мумкин. 


7. Ўспириннинг шахсий нарсаларининг ичида  нотаниш дорилар, шприцлар ёки шприц сақланадиган пакетлар,  куйинди излари бўлган темир қошиқлар, бундан ташқари боланинг чўнтагида сочилиб кетган ёки атайлаб ўралган кукунлар, жумладан ўсимлик ва қўзиқорин, устида ҳар қандай суратлар ўйилган нотаниш таблеткалар, яна маркаларга ўхшаган қоғоз бўлаклари бўлиши. 


8. Ўспириннинг ташқи кўринишининг ўзгариб бориши: баъзида унинг усти-боши кир-чир бўлиши, баъзида эса аввалари унга хос бўлмаган башангликни пайдо бўлиши. Бирдан пайдо бўладиган ҳолсизлик ўрнини худди шундай бирдан тўла соғлом кўринишга алмашиб туриши. 


9. Боланинг молиявий талабларининг анчагина ортиши, уйдан пул ва қимматбаҳо нарсаларнинг йўқолиб туриши. 


10. Аввалги дўстларининг ўрнини нотаниш, қандайдир ёқимсиз болалар босиши. Улар билан мулоқат қайдайдир сирли тусга кириши, гапларида нотаниш сўзларни ишлата бошлаши. 


11. Ўспириннинг баданида инъекциядан қолган инганинг излари ёки доим янгиланиб турадиган тери шилиниши,  куйган жойларни пайдо бўлиши. 
Мана шу белгиларнинг ҳар бири алоҳида олганда ҳеч қандай аҳамиятга эга эмас, аммо бу ёш тасодифларга тўла бўлади. Лекин болада мана шу белгиларнинг уч-тўрттаси бир вақтнинг ўзида сезила бошласа, бу гумон учун яхшигина асос бўла олади. Агар сизда бу борада гумон пайдо бўлган бўлса, ҳижолатсиз ёруғ жойда болани диққат билан ҳамма жойларини қараб чиқинг. Яна гумонлардан халос бўлиш учун наркотик моддалар қабул қилиш ёки қабул қилмаслик тестидан ҳам ўтказиш мумкин. 

Агар бу “жараённи” бошланиш давридаёқ сезиб қолсангиз, боланинг отаси ёки онаси шахсий рухшунос сифатида бола билан ишлашга енг шимариши керак. Энг муҳими, бола билан ишлашни  бақирмасдан,  панд-насиҳат қилмасдан бошлаш керак. Бунда ҳамма учун энг биринчи вазифа – бу болада ўз ҳоҳиши билан ҳамма нарсани сўзлаб бериш истагини уйғотиш. Сиз эмас, айнан бола наркотик моддаларни қабул қилишни оқловчи  ва уларни истеъмол қилишни ташлашни иложиси йўқлиги ҳақида гапириши керак. Ота-оналар эса бунга қарши ўз гумонларини ифодалашлари керак. Масалан, ота-оналар унинг бу шунчалар қимматга тушадиган иштиёқини қондириш учун оиладаги барча тўпланган маблағлари ҳам етмаслигини айтишлари мумкин.  Агар наркотик моддаларни қабул қилишни ҳоҳлайдиган бўлса, ўспирин яқин орада ишдан воз кечиши кераклигини айтишлари керак. Бунда ўспирин унинг атрофидаги гиёҳвандлар ичида ишга яроқлилиги кам эканлигини эсга олиши керак. Чунки гиёҳванд ишлаши учун на вақти,  на соғлиги бўлмай қолади. Ахир наркотик моддаларни истеъмол қилиш  оқибатида меҳнат қилиш мумкин бўлмай қолади. Ота-оналар эса унинг наркотик моддаларга бўлган иштиёқини қондириш учун ишламайдиларку. Бола билан бундай фикр-мулоҳазаларни юритишдан мақсад – болага босим кўрсатмасдан унинг ўзи ўйлаб-фикрлаб, хулоса қилиши ва қарор қилишга ундашдир.
Ҳаммаси аён бўлганидан кейинги хатти-ҳаракатлар

Айтайлик, мана ота-онанинг ўғли ёки қизи наркотик моддаларни қабул қилиши аён бўлиб қолди. Бу ҳолда аввалом бор авваллари ота-онанинг тарбия борасида тутган йўллари, яъни суҳбатлашиш, насиҳат қилиш, дўқ-пўписа қилиш ёки хатто жисмоний таъсир кўрсатиш орқали болани наркотик моддаларни қабул қилишдан қайтариш мумкин деган ҳом-ҳаёлдан воз кечиш керак. Бу йўл орқали ота-оналар боланинг оғир маъсулиятини ўз зиммаларига олишади, ваҳоланки, маъсулият оғирлигини бола ўзи кўтариши керак.  Мана шу сабабга кўра ота-оналар болани наркотик моддаларни қабул қилиш билан боғлиқ бўлган муаммолар, яъни бошқа гиёҳвандлар билан “орани очиқ қилиш” учун айтишиб, талашишлар, милицияга олиб боришлар, наркотик моддалар танқислиги оқибатида бола организмида содир бўладиган оғриқлар,  ҳақиқий ёки ёлғондакам қарзлардан  жон-жаҳдлари билан ҳимоя қилишга ҳаракат қилмасликлари керак. Чунки одам ўзи танлаган йўли нотўғри эканлигини ҳис қилиши, кейинчалик мутахассис ёрдамида даволаниш зарурлигига амин бўлиши керак. Шунинг учун ўз қилмишлари учун “яхшилаб тўқмоқ еса”, шундагина ҳаётидан рози бўлиб, қониқади. Агар ота-онаси уни ҳимоя қилаверишса, болага қаратилган барча синов ва тўқмоқларни ўз елкаларига ортиб олишади. Ота-оналар бунчалар фидоий бўлишлари керак эмас, чунки бундай ҳолат  муаммони узил-кесил ҳал қилишни анча орқага суриб юборади. Айтиш керакки,  кўпинча гиёҳванднинг ўзи эртами-кечми барибир даволаниш зарур деган  қарорга келади.  Шунинг учун ҳам уни шошириб, клиникага даволаниш учун худди судраб олиб боришга ўхшаш ишни қилмаслик керак. Агар шундай қилинса, клиникадаги даволаниш жараёни “Майли, номига даволангандай бўламанда, клиникадан чиққач, яна бошлайман” шиори остида ўтади.  
Гиёҳванднинг қарори қанчалар мустақил ва “қийналиб” қабул қилинган бўлса, даволанишдан кейинги ремиссия ва аввалги соғлом ҳолига қайтиш даври узоқроқ бўлади. Балки қизингиз ёки ўғлингиз ўзи даволанишга юборинг деб ялиниб-ёлворишини кутишингизга тўғри келар, чунки бу ҳам болангиз мустақил қарор қабул қилиши учун зарур йўллардан биридир, ҳамда бу тутган йўлингиз бола учун ҳам, сиз учун ҳам бола узоқроқ стационарда даволаниб қолиши кимга кўпроқ кераклигини аниқлаб беришга ҳам ёрдам беради. Оилавий рухсуносликнинг бир тури – тизимга оид оилавий интервенция бўлиб  (нарколог – рухшунос 1 хафта давомида  гиёҳванднинг оиласи билан иш олиб боради ва уларни гиёҳванд билан суҳбат юритишга тайёрлайди), оила аъзоларини беъмор билан қай тарзда мулоқатда бўлиши ва у ўзи мустақил равишда даволанишга рози эканлиги қарорини қабул қилишига таъсир кўрсатишни ўргатади. Гиёҳвандни даволаниш керакми ёки даволаниш керакмасми деган гумонлар қийнаб, қарор қабул қилишга йўл бермаган тақдирда рухшунос-наркологлар  гиёҳвандни тўғри йўлга йўналтирувчи психотерапевтик техникаларни қўллашади. Бунда гиёҳванднинг ўзи  наркотик моддалардан воз кечиб, мутахассис ёрдамида даволаниш йўлини танлайди. 

Гиёҳванд ва унинг оила аъзолари билан ишлашнинг яна бир мухим томони бор бўлиб, яъни баъзи ҳолларда мана шунга кўра ҳам ота-оналарнинг, ҳам наркологларнинг барча сайл-ҳаракатларни пучга чиқариши мумкин. Аниқроғи, мана шу нарса гиёҳванднинг даволаниб, яна аввалги соғлом ҳолига қайтиш мумкинлиги ҳақидаги умидини ўлдиради. Бу нарса – гиёҳвандликнинг ва унидан келиб чиқадиган асоратлар даҳшатли бўлиб, охири доимо ёмон бўлиши ҳақидаги расмий  тарғиботнинг кенг тарқалганлиги. Агар гиёҳвандларнинг нормал турмуш тарзига қайтиш эҳтимоли шунчалар кам бўлса, у ҳолда гиёҳвандлик балоси билан курашишнинг нима кераги бор деган фикр шу тарғибот остида ётади. Бу борада наркотик моддалар ҳақидаги ҳар қандай ҳис-ҳаяжонли миш-мишлар ўз ишини қилади, яъни кўпинча фактлар ёки бўрттириб кўрсатилади, ёки гиёҳвандликка қарши курашнинг аҳамияти анча пасайтириб кўрсатилади. 
Наркологларнинг фикрича гиёҳвандлик ва тобеликка қарши курашнинг иложсизлиги ҳақида сўз юритгандан кўра, наркотик моддаларга нисбатан тобеликнинг уларни хатто биргина марта истеъмол қилинганида ҳам пайдо бўлиш хавфи юқори эканлиги ҳақида  сўз юритиш мақсадга мувофиқдир. 
Яна бир нарсага тўхталиб ўтишимиз керак. Наркотик моддаларга тобе бўлиб қолган одамлар даволаниш курсини ўтиб бўлганидан кейин унинг қариндошлари яна унда тобеликни келтириб чиқаришлари мумкин. Бу дегани ота-онанинг ваҳимаю-қўрқувлари, яъни улар гиёҳвандлик билан боғлиқ бўлган даҳшатли кунлар яна қайтиб келишини ўзлари сезмаган ҳолда кутишларидир. Устига – устак ота-оналар кераклигидан ортиқ ҳавотирда бўлишлари, яққол кўзга ташланиб, одамнинг ғашига тегадиган огоҳликлари ҳам унга ўтган кунларни эслатитб туради. Агар бордию бола колледжда ярим соатга кеч қолса, ота-оналар дарров саросимага тушиб, ваҳима қила бошлайдилар. Баъзида эса ўзларини мажбурлаб, хурсандчиликни ифода қилишмоқчи бўладилар. Тасаввур қилинг, реабилитациядан ўтган бола уйда ўтирибди ва унинг хонасига хадеб жонкуяр онаси киравериб, унинг ҳол-аҳволини суриштираверади. Бунда она “Аҳволинг қалай?”, “Ҳавотирли аломатлар йўқми?”, “Наркотик моддаларни истеъмол қилиш ҳоҳишинг йўқми?” дея, болани ҳам ҳаяжонланиб, ўз-ўзидан хавотир олишига олиб келади. Бунинг кетидан бола ўтмишни эсдан чиқариш ўрнига ўз-ўзига қулоқ солиб, ўтган даҳшатли кунларни эслай бошлайди. Бундан сўнг ўзида наркотик моддаларга  иштиёқ бор-йўқлигини амалда синаб кўргиси келиб қолади. Ва ҳаммаси яна бошқатдан бошланади. Бошқача қилиб айтганда, ота-онанинг кераклигидан ортиқча жонкуярлигининг оқибати нохуш ҳолларга олиб келиши мумкинлигини яна эслатиб ўтамиз. Бундай жонкуярлик “назарий” фойда бериш ўрнига кўпинча зарар келтириб чиқаради. 
Ота-оналар атайлаб чиқарилган жанжалларга ҳам киришиб кетмасликлари (ўзлари ҳам жанжал қўзғамасликлари керак) керак, чунки бундай стресс ҳолати оддий, гиёҳвандликка чалинмаган бола билан мулоқат учун мумкиндир, аммо бундай вазиятда жанжаллашишнинг ҳар қандай кўриниши ҳеч кимга фойда келтирмайди. Шунга қарамасдан, ота-она болага наркотик моддаларни тан олмасликлари ҳақида ўзларининг қаттий фикрларини билдиришлари мумкин. Ҳа, албатта, ҳар қандай ота-она ҳам боласига: “Наркотик моддаларни истеъмол қилишни танлаган бўлсанг, марҳамат, билганингни қил. Бор, пул ишлаб топ. Ўзинг учун ўзинг наркотик моддаларни сотиб ол. Сени тушунадиган, сени биздан кўра кўпроқ яхши кўрадиган одамлар билан яшайқол. Менга сенинг ўғирлик қилишинг ёқмайди”, - деб айта олмаса керак. Аммо айнан шу йўл ота-она ва бола келажакда бир-бирига ёлғон гапирмай, тўғри муносабатлар қуриш имконини берадиган йўллардан биридир. 
Ота-оналар орасида армия, ҳарбий хизмат йўналишидаги билим юртида ёки қамоқда ҳар қандай наркотик моддаларга бўлган тобеликни таг-туги билан қуритиб юбориш мумкин деган фикр бор бўлиб, бундай фикр амалда ўзини оқламайди. Ҳарбий хизмат соғлом одам учун ҳам жиддий синов бўла туриб, гиёҳвандлик дардига чалинганлар учун даволаш-тузатиш муассасаси бўла олмайди. Чунки тобеликка чалинган ўспирин ўзига нисбатан босим, мажбурлаш, тартибга солиш ва хулқ-атворни кескин чегаралаб қўйишни кўтара олмайди. Навбатдаги рухий зиддият вазиятни портлашига олиб келади, бу эса касалликни янада ривожланиб, давом этишига олиб келади. 
Қамоқ жазоси ҳам одамни  наркотик моддаларга бўлган тобелигидан даволамайди. Бу бор–йўғи вақтинчалик наркотик моддаларни доимий  қабул қилиш имконининг йўқлигидир. Бундай ташқари унинг ҳаётидаги ушбу давр унинг табиатида  бор бўлган жиноий қобилиятларини  мукаммаллаштириш давридир, яъни бу давр одам қамоқдан озод бўлганидан кейин наркотик моддаларни топиш йўлларини бир-биридан ўрганиб олиш давридир. 
Бу борада мутахассисларнинг фикри қандай? Уларнинг жавоби – гиёҳвандликни даволаш мумкин. Бунда фақат малакали наркологларнинг ёрдами алоҳида ўрин эгаллайди. Қизиғи шундаки, гиёҳвандлик дардига чалинган касаллар билан ишлашнинг ўзи нақадар қийин, касалликнинг ўзи ҳам қанчалар оғир бўлишига қарамасдан, нарколог – шифокорлар ва бошқа мутахассислар ўз табиатларига кўра умид-ишончга тўла оптимистлардир. Фан ривожланиб бормоқда, шунга кўра шифокорлар наркотик моддаларга тобе бўлиб қолганларга таъсир кўрсатишнинг янги-янги имкониятларига эга бўлишмоқда. Республикамизда реабилитацион даволаш дастурлари фаолият юритаётган бўлиб,  ёрдам кўрсатиш нафақат тиббиёт соҳасида, яна рухий-ижтимоий соҳада ҳам амалга оширилмоқда. Наркотик моддаларга тобелик дардига чалинган беъморлар билан индивидуал тарзда ишлаш тадбиқ қилинмоқда. 

Оммавий коммуникация воситалари ҳам ёшларга соғлом ҳаёт, соғлом фикрлаш  учун керакли маълумотларни бериб, улар ҳаётини таҳлид қилиб, эргашишга арзийдиган намунавий образлар билан бойитиб бормоқда. Ҳаётимиздаги барча нарсалар наркотик моддаларнинг жарлигига пассив тарзда қулаш даври тугаганини кўрсатмоқда. Эндиликда эса соғлом турмуш тарзи даврини бошлаш пайти келди, бу йўлда ўзгаришни ҳар ким ўзидан, ҳар бир оиладан бошлаши керак ва ён-атрофдагиларга таъсир кўрсатишга интилиши керак. 

  Ота-оналар томонидан ўспириндаги гиёҳвандикка тобе бўлишни бошланган пайтида аниқлаш сўровномаси 

	№
	Саволлар
	Баллар

	
	I. Сиз болангизда қуйидагилар аниқладингизми:
	

	1
	Охирги ўқув йили давомида мактабдаги баҳолари пасайиб кетганини 
	50

	2
	Мактабдаги жамоат ишлари қандай кетаётганлигини айтиб бера олмаслигини 
	50

	3
	Спорт ва бошқа дарсдан ташқари ишларга қизиқишини йўқотганлигини 
	50

	4
	Кайфиятини олдиндан айтиб бўлмас даражада тез-тез ўзгариб туришини 
	50

	5
	Боланинг танасида сабабини тушунтириб бера олмайдиган эт кўкариши, кесилган жойлари бўлишини 
	50

	6
	Тез-тез шамоллаб туришини 
	50

	7
	Иштаҳаси йўқлиги ва озиб кетганлигини 
	50

	8
	Сиз ва қариндошларингиздан тез-тез пул сўраб туришини
	50

	9
	Ёмон кайфиятда, асабийлашиб, оддий нарсаларга ҳам тутоқиб кетиши 
	50

	10
	Ўзини бошқалардан ажратиб қўйиши ва оилавий ҳаётдан ўзини тортишини 
	50

	11
	Ичидагини ҳеч кимга айтмаслиги, ёлғиз қолишни ҳоҳлаши, ўйчанлиги ва узоқ вақт давомида фақат магнитофонни эшитиб ўтиришини 
	50

	12
	Хулқ-атвори ўзгарганлиги ҳақидаги суҳбатда ўзини ҳимоя қилишга уринишини 
	50

	13
	Дарғазаб, тажовузкор, жаҳлдорлигини 
	50

	14
	Ён-атрофдагиларга, ҳаётга нисбатан бўлган бефарқлигининг ошиб бориши, бирор ишни ўз ҳоҳиши билан бошлаб, охирига етказиш шижоатини йўқолишини 
	100

	15
	Баҳоларини кескин пасайиб кетишини 
	100

	16
	Қўлида татуировка, сигарет билан куйдирганда қоладиган излар, қўлида кесилган жойлар борлигини  
	100

	17
	Уйқусизлигини, тез толиб қолишини, бироздан кейин эса куч қуйилиб келишини 
	100

	18
	Хотираси ўзгариб, мантиқий хулоса чиқариб фикрлаш қобилияти йўқлигини  
	100

	19
	Эрталаб хожатга чиқиб, ювинишдан бош тортишини, кийимларини алмаштиришга иштиёқи йўқлигини  
	100

	20
	Ортиб бораётган ёлғончилигини  
	100

	21
	Жуда катталашиб ёки кичрайиб кетган қорачиғини  
	200

	22
	Болада номаълум жойдан пайдо бўлган анча катта пул борлигини 
	300

	23
	Спиртли ичимликлар ҳиди келишини ёки кийимидан наша хиди келишини 
	300

	24
	Кайф бўлиб олган пайтидаги воқеаларни эслай олмаслиги 
	300

	25
	Шприц ёки идишчалар, куйиб кетган идиш, марганцовка, сирка, ацетон, бўёқ эритувчи суюқликлар борлигини 
	300

	26
	Нотаниш таблеткалар, кукунлар, ҳашак, ўтлар, айниқса уларни бекитганини 
	300

	27
	Спиртли ичимлик хиди келмаса ҳам маст ҳолатда бўлиши  
	300

	28
	Кўзининг оқи қизариб кетишини, тилининг усти жигарранг тусда бўлишини,  қилинган уколлар изларини  
	300

	
	II. Сиз боладан қуйидагиларни эшитганмисиз:
	

	1
	Ҳаёт беъмани эканлиги ҳақидаги гапларни 
	50

	2
	Наркотик моддалар ҳақидаги гапларини  
	100

	3
	Наркотик моддаларни қабул қилиш борасида ўз хуқуқини талашиши 
	200

	
	III. Қуйидагилар содир бўлганми:
	

	1
	Уйдаги дорилар йўқолиши
	100

	2
	Уйдан пул, қимматбаҳо буюмлар, китоб ва кийимларнинг йўқолиши
	100

	
	IV. Болангиз билан қуйидаги  ҳолатлар содир бўлганми:
	

	1
	Маст қилувчи воситаларни истеъмол қилганлиги муносабати билан дискотека ва ўтиришлардан кеч қайтиши 
	100

	2
	Маст ҳолатда автотранспорт воситасини ҳайдагани учун кеч қолганлиги  
	100

	3
	Ўғирлик қилганлиги   
	100

	4
	Наркотик моддаларни сақлаш, ташиш, сотиб олиш ва сотиш сабабли  қамалиши 
	300

	5
	Маст ҳолатда содир бўладиган қонунга ғилоф ишлар содир этганлиги 
	100



Агар сиз болангизда 10тадан ортиқ аломатларни топган бўлсангиз ва уларнинг жами 2000 баллдан ошадиган бўлса, у ҳолда кимёвий тобелик борлиги эҳтимоли катта бўлади. Гумонларингизни узил-кесил ҳал қилишингиз учун қуйидагилар тавсия этилади:

1. Болани очиқ суҳбатга ундаб кўриш (бу ишни бола ишонадиган одам олиб борса яхши бўлади);

2. Наркотик моддаларга тобелик бор ёки йўқлиги бўйича тестдан ўтиш;

3. Зудлик билан мутахассисларга мурожат қилиш.
